
Sağlamlıq vəziyyətinin kompleks 

qiymətləndirilməsi zamanı fiziki inkişaf mühüm 

obyektiv meyardır, aparılan müalicə-sağlamlaşdırıcı 

tədbirlərin effektivliyinin göstəricisidir. Bu səbəblə 

biz südəmər dövrdə uşaqların fiziki inkişafın 

dinamikasını öyrənmışdik. Fiziki inkişafın 

qiymətləndirilməsi aşağıdakı antropometrik 

göstəricilər üzrə aparılmışdır:  bədən çəkisi və 

uzunluğu,  baş dairəsi, döş qəfəsinin dairəsi.   

Müşahidəmiz altında normal antropometrik 

göstəricilərə malik vaxtında doqulan 120 uşaq 

olmuşdur. Fiziki inkişafı qiymətləndirdikdə ÜST 

tərəfindən təklif edilmiş yaş-cins normativlərindən 

(«Uşaqların boy standartları», 2007) istifadə 

edilmişdir. Antropometriya müayinə olunan 

uşaqlarda doğulduqdan 1 yaşa qədər aparılmışdır, 

ölçmələr arasında  interval 3 ay təşkil etmişdir. 

Uşaqların hamısı  yaş intervalları üzrə 

qruplaşdırılmışdır: yenidoğulmuşlar, 1 aylıq, 2 aylıq, 

6 aylıq, 9 aylıq, 12 aylıq. Doğularkən oğlanların 

bədən çəkisi,orta hesabla, 3,29±0,04kq, bədən 

uzunluğu 51,5±0,2sm, baş dairəsi 33,9±0,2sm, döş 

qəfəsin dairəsi 34,7±0,2sm təşkil edir, qızlarda isə 

müvafiq olaraq 3,20±0,04kq, 50,6±0,2sm, 

33,6±0,3sm, 34,3±0,2sm təşkil elədi. Uşaqların fiziki 

inkişafı həyatının birinci ilində (birinci ay istisna 

edilməklə) bədən çəkisinin və uzunluğunun artması 

tempi:  bədən çəkilərini 3 aylığında 2 dəfə, 1 yaşında 

– 3 dəfə artırırlar. Uşaqların bədən çəkisi və 

uzunluğu həyatının ilk yarımilində ikinci yarımilə 

nisbətən daha çox artır. Beləliklə, oğlanların 1 

yaşında bədən çəkisi orta hesabla 10,17±0,06kq, 

bədən uzunluğu – 75,9±0,3sm,  baş dairəsi – 

47,7±0,2sm və döş qəfəsinin dairəsi –49,8±0,1sm-ə 

bərabərdir. 1 yaşda  qızların orta bədən çəkisi 

10,2±0,09kq, bədən uzunluğu – 74,0±0,4sm, baş 

dairəsi– 47,6±0,2sm, döş qəfəsinin dairəsi - 

49,0±0,2sm olmuşdur.  

Beləliklə, vaxtinda doğulan oğlan və qızların 1 

yaşa qədər antropometrik göstəricilərin 

dinamikasının təhlili böyümə tempinin cinslər üzrə 

spesifikliyini təyin etməyə imkan vermişdir. Bu 

uşaqlarda böyümənin sürəti fiziki inkişafın 

qanunauyğunluqlarına tabe olur. 

